
«Հայաստանի Հանրապետության Կենտրոնական բանկի մասին» ՀՀ օրենքի 14-րդ հոդ​​​​վա​ծի 1-ին մասի, «Հայաստանի Հանրապետության բյուջետային համակարգի մասին» ՀՀ օրեն​քի 21-րդ հոդվածի 13-րդ մասի և ՀՀ վարչապետի 2014 թվականի դեկտեմբերի 16-ի N 1253-Ա որոշ​ման պա​հանջներին համապատասխան ՀՀ կենտրոնական բանկը (այսու​հետև` Բանկ) ՀՀ ֆի​​նանս​նե​րի նախարարություն է ներկայացրել Բանկի խորհրդի 2015 թվա​​կա​նի հուլիսի 28-ի N 162-Ա որոշ​մամբ հաստատված Բանկի 2016 թվականի վար​չա​կան ծախ​սերի նախա​հա​շի​վը և կապիտալ ներ​դրումների ծրագիրը` ՀՀ 2016 թվականի պե​տա​կան բյուջեի նախագծում նե​րառելու համար: 

«Հայաստանի Հանրապետության բյուջետային համակարգի մասին» ՀՀ օրենքի 16-րդ հոդ​​​վածի 3-րդ մասի «ժբ2» կետի պահանջի համաձայն սույն եզրակացությունը տրվում է Բան​​կի կող​մից ներկայացված` վերը նշված փաստաթղթերի վերաբերյալ: 

Ա. Վարչական ծախսերի նախահաշվի նախագծով նախատեսված ծախսերի վերաբերյալ

1. Ըստ Բանկի 2016 թվականի վարչական ծախսերի նախահաշվի (այսուհետև` Նա​խա​հա​​շիվ), 2016 թվականին Բանկի վարչական ծախսերը կկազմեն 7,067.0 մլն դրամ, որը 2015 թվա​​կա​նի հա​մար «Հայաստանի Հանրապետության 2015 թվականի պետական բյուջեի մա​սին» ՀՀ օրենքով (այ​սու​​հետ` 2015 թվական) հաս​տատ​ված համապատասխան ցուցա​նիշից ա​վելի է 8.0 %-ով կամ 525.5 մլն դրա​մով: Ինչպես և նախկինում Բանկի 2016 թվականի վար​չա​կան ծախսերի գերակշիռ մասը բաժին է ընկնում Բանկի ապա​րա​տի պահ​​​պանման ծախ​սե​րին, որը կազմում է ծրագրվող վարչական ծախսերի 96.6%-ը: Ընդ որում, 2015 թվա​կանի հա​մար օրենքով հաստատ​ված վարչական ծախսերի ցու​ցա​նի​​շի նկատմամբ 2016 թվա​​կանի հա​մար ծրագ​րավորվող հա​​​մապատասխան ցու​ցանի​​շի գե​րա​զանցումն ամ​բող​ջու​թ​յամբ ապա​հովվում է Բանկի ապա​րա​տի պահպանման ծախ​​սերի աճի շնորհիվ:
2. Ըստ Նախահաշվի, 2016 թվականին Բանկի ապարատի պահպանման ծախսերը նա​​​խա​​​տես​վել են 6,828.7 մլն դրամի չափով, որը 2015 թվականի հա​մա​պա​տաս​խան ցու​ցա​նի​շից ավելի է 8.4 %-ով կամ 528.7 մլն դրամով: Բանկի ապարատի պահպանման 2016 թվա​կա​նի ծախ​սերի 91.4 %-ը (2015 թվա​կանի` 90.7 %-ի դիմաց) կամ 6,243.9 մլն դրամը բա​ժին է ընկ​նում Բան​կի աշ​խա​տա​կից​նե​րի աշխա​տա​վարձի (ներառյալ պարգևատրումը և նյու​թական խրա​​​խու​սու​մը) և սոցիալական ապա​հո​​վու​թյան գծով ծախսերին:
2.1. Բանկի աշխատակիցների աշխատավարձի (ներառյալ աշխատավարձին հա​վա​սա​րեց​​ված մի​​ջոցների) գծով ծախսերը 2015 թվականի համար հաստատված 5,290.7 մլն դրամի դի​մաց, ըստ Բան​​կի կողմից ներ​կայացված Մեկնաբանության (այ​սու​հետ` Մեկ​նա​բանու​թ​յուն), 2016 թվա​կա​նին նախատեսվել է 5,821.4 մլն դրամ (530.7 մլն դրամ կամ 10.0 % աճով): Մեկ​​նաբանության հա​​մա​ձայն Բանկի աշ​խա​տա​կից​ների աշխա​տա​վար​ձի և նրան հավասա​րեց​ված միջոցների հաշ​​վար​կը կա​տարվել է` ելնելով «Հա​յաս​տա​նի Հան​րապետության կենտ​​րոնական բանկի մա​սին» ՀՀ օրեն​քի 14-րդ կետի «զ» ենթակետի պա​հանջ​ներից, հա​մա​ձայն որի Բանկի աշխա​տա​կից​ների աշ​խա​տա​վար​ձի միջինը պետք է հա​մա​պա​տաս​խա​նի ՀՀ բանկային համակարգի մի​ջին աշ​խա​տա​վար​ձին: Բան​կի աշխա​տա​կիցների միջին աշ​​խատավարձը 2016 թվա​կա​նի համար ընդունվել է 585.9 հազ. դրամ, որը 2015 թվականի հա​մար նախատեսված նույն ցու​ցա​նիշից ավելի է 53.4 հազ. դրամով կամ 10.0 %-ով (ըստ Մեկ​​նա​բանության, 2016 թվա​կանի համար ՀՀ առևտրային բանկերի կող​​մից ՀՀ բան​կային հա​​մակարգի միջին աշ​խատավարձի չափը կանխատեսվոում է 686.0 հազ. դրամ): Աշ​խա​տա​​​վար​ձի գծով ծախսերի աճը պայմանավորված է Բանկում գործող վար​ձատ​րու​թյան կա​նոն​​նե​րով նախատեսված աշխատավարձի բնականոն աճով և աշխատավարձի աճով:  Հարկ է նշել նաև, որ աշ​խա​տա​​վար​ձի 2016 թվա​կա​նի հաշվարկը կատարվել է 828 աշ​խա​տակ​ցի հաշ​վով (2016 թվա​կա​նին հաս​տիք​ների ավելացում չի նախատեսվել): 
Սոցիալական ապահովության այլ ծախ​​սե​րի գծով Նախահաշվով նախատեսված է 422.5 մլն դրամ` 2015 թվականի ծրա​գրա​յին համապատասխան ցուցանիշի մակարդակով: Վերը նշված ծախսերը նախատեսված են Բանկի աշխատակիցների առողջության ապա​հով​ման և այլ ծախ​սերը հոգալու հա​​​մար: Հաշվարկը կատարվել է 2016 թվականին կանխատեսվող Բան​կի հաստի​քա​ցու​ցա​կի համար: 
2.2. Ռազմավարական խնդիրների իրականացման գործում կարևորելով Բանկի անձ​նա​​կազմի մասնագիտական գիտելիքների խորացման և հմտությունների զարգացման նպա​​տա​կով Բանկի աշխատակիցների ուսու​ցումը և վե​​​րա​​​պատ​րաստումը` 2016 թվականին Բան​կը կշարունակի ապա​հովել իր աշ​խա​​տա​կից​նե​րի մաս​​նակ​ցու​թյու​նն ինչպես ՀՀ տա​րած​քում, այնպես էլ ար​տա​սահ​մա​նում վե​րա​պատրաստման ծրագ​​րերին, ուսուցողական և փոր​ձի փո​խա​նակ​ման այցե​րին: Բացի այդ, Բանկը անդամակցելով որոշակի միջազգային կա​ռույց​նե​րի, ուղղակի պարտա​վո​րություններ ունի ներկայացուցչություն ապահովելու այդ կա​ռուց​նե​րի կողմից կազ​մա​կերպ​վելիք համաժողովներին, տարեկան հանդիպումներին: Այդ նպատակով Բանկի 2016 թվա​կա​նի գործուղման ծախ​​սերը (ներառյալ անձնակազմի ու​սուց​ման և վերա​պատ​րաստ​ման ծախ​սերը) նախա​տես​վում են 434.5 մլն դրամի չափով կամ 2015 թվականի ծրա​գրա​յին հա​մա​պատասխան ցուցանիշին հավասար: 

2.3. Բանկի 2016 թվականի ներկայացուցչական ծախսերը ծրագրվել են 54.2 մլն դրամ կամ 2015 թվականի ծրա​գրա​յին համապատասխան ցուցանիշի մակարդակով: Ըստ Մեկնա​բա​նության, 2016 թվա​կանին նախատեսվում է մի շարք միջազգային պատվիրա​կութ​յուն​նե​րի ընդունելություններ, օտար​երկրյա բանկերի և այլ ֆինանսական կազմակերպությունների ներ​​կայացուցիչների այցեր` հա​մա​տեղ ծրագրեր իրականացնելու վերաբերյալ քննար​կում​նե​րի և բանակցությունների նպատակով: 
2.4. Ծառայողական փոխադրամիջոցների շահագործման և սպասարկման 2016 թվա​կա​նի ծախ​​​​սերը նախատեսվել են 96.1 մլն դրամի չափով, որը 2015 թվականի մակար​դա​կից պակաս է 2.0 մլն դրամով կամ 2.0 %-ով: Ծառայողական փոխադրամիջոցների շա​հա​գործ​ման ծախսերի հաշ​վարկ​ները կատարվել են 31 ավտոմեքենայի (2015 թվա​կա​նի 30-ի դի​մաց) հա​մար` հիմք ըն​​դու​նելով շուկայում գործող գները և 2015 թվա​կա​նին Բանկի կողմից վա​ռելիքի ձեռք​բեր​ման և ավտոմեքենաների տեխ​​սպա​սարկ​ման համար կնքված պայմա​նագ​րե​րը: 
3. Լրատվական տեղեկատվության և մասնագիտական գրականության ձեռքբերման ծախ​​​​սերը 2016 թվականին կկազմեն 61.3 մլն դրամ, որը 0.8 %-ով կամ 0.5 մլն դրամով զի​ջում է 2015 թվականի համար նախատեսված համապատասխան ցուցանիշը: 

4. Բանկի ծառայողների աշխատանքի համար նորմալ պայմաններ ապահովելու նպա​տա​կով տնտե​սա​կան նյութերի և արագամաշ առարկաների դուրսգրման հետ կապված 2016 թվա​կանի ծախսերը Բանկի կողմից նախատեսվում են 114.8 մլն դրամի չա​փով, որը 0.2 մլն դրա​մով կամ 0.1 %-ով զի​ջում է 2015 թվականի համար նախատեսված համապատասխան ցու​ցանիշը: Տնտեսական ծախսերը հիմ​նա​կանում ներառում են Բանկի շենքերի սպա​սար​կ​ման հետ կապված ան​հրա​ժեշտ ծախսերը: 
5. 2016 թվականի ծառայողական նպատակներով օգտագործվող կապի միջոցների հետ կապ​ված ծախսերը նախատեսվում են 42.3 մլն դրամ, որը 2015 թվականի ծրագրային նույն ցու​ցա​նի​շը զիջում է 2.6 մլն դրամով կամ 5.7 %-ով: 
6. Չնախատեսված ծախսերի գծով Նախահաշվում նախատեսված է 20.0 մլն դրամ` 2015 թվականի ծրա​գրա​յին համապատասխան ցուցանիշի մակարդակով: Չնա​խա​տեսված ծախ​սերը կազմում են Բանկի 2016 թվականի համար ծրագրվող վար​չա​կան ծախսերի ընդ​հա​​նուր ծավալի 0.3 %-ը:
Բ. Կապիտալ ներդրումների ծրագրի նախագծով նախատեսված ծախսերի վերաբեր​յալ

Բանկի կապիտալ ներդրումների առավելագույն սահմանաքանակը 2016 թվականի հա​մար Բանկի կողմից առաջարկվում է սահմանել 32,689.0 մլն դրամի չափով, որը 2015 թվա​կանի ծրագրային նույն ցու​ցա​նի​շը գերազանցում է 6,362.2 մլն դրամով կամ 24.2 %-ով: 

Փոփոխության են ենթարկվել նաև կապիտալ ներ​դրում​նե​րի ընդհա​նուր ծավալում առանձին տար​րերի տեսակարար կշիռները: 
Մասնավորապես, 2016 թվականի համար Բանկի կող​մից նա​խա​տեսվում է ծրագրված կա​​պի​տալ ներդրումների առավելագույն սահմանաքա​նա​կի.

ա) 89.6 %-ը կամ 29,300.0 մլն դրամն ուղղել այլ իրավաբանական անձանց կանո​նա​դրա​կան կա​​պիտալում ներդրմանը (2015 թվա​կա​նին այս տարրը կազմում էր կապիտալ ներ​դրումների ծրագ​րային ցուցանիշի 84.7 %-ը): Նշված գումարը 7,000.0 մլն դրա​մով կամ 31.4%-ով գերազանցում է 2015 թվա​​կանի ծրագրային համապա​տաս​խան ցուցանիշին: Իրա​վա​բա​նա​կան ան​ձանց կա​նո​​նա​դրական կա​պիտալում ներդրումները նա​խա​տեսվում են`

- «Ազգային հիփոթեքային ընկերություն» և «Բնակարան երիտասարդներին» ՈՒՎԿ-ների մա​սով` 29,000.0 մլն դրամ, ինչը պայմանավորված է պետական վարկային ծրագրերին (հի​​փոթեքային վարկավորման ծրագրեր, այդ թվում` պետական ծառայողների, գիտ​նա​կան​նե​րի, երիտասարդ ընտանիքների, բնակարանների վերանորոգման և այլ հիփոթեքային ծրագ​րեր, զինծառայողների սպառողական, մատչելի ուսանողական  և այլ վարկավորման ծրագրեր) մասնակցության հնա​րա​վո​րու​թյունների ավելացման նպատակով այս կա​ռույց​նե​րի զարգացման անհրաժեշտությամբ,

- «Հայինկասացիա» ՓԲԸ-ի մասով` 300.0 մլն դրամ (պայմանավորված է այս ընկերութ​յան տեխնիկական վերազինման անհրաժեշտությամբ).

բ) 5.9 %-ը կամ 1,928.0 մլն դրամի չափով գումար հատկացնել համակարգչային տեխ​նի​կա​յի, գրա​սենյակային գույքի, կապի միջոցների, Բանկի հիմնական գործունեությանն առնչ​վող այլ (այդ թվում` անվտանգության ապահովման համար) հիմնական միջոցների ձեռք​բեր​​ման և կա​պի​տալ վերանորոգման համար: Նշված գումարը 311.2 մլն դրամով կամ 19.2 %-ով գերազանցում է 2015 թվականի համար հաս​տատ​ված հա​մա​պատասխան ցուցանիշը (2015 թվա​կանին ծախսային այս տարրը կազ​մում էր կա​​պիտալ ներդրումների ծրագ​րային ցու​​ցա​նի​շի 6.1 %-ը): Նշված խումբ ծախսերի ծրագր​ված գումարով նախատեսվում է ձեռք բերել.
- 1,811.4 մլն դրամի համակարգչային տեխնիկա (կազմում է այս խումբ ծախսերի 93.9 %-ը` 2015 թվականի 91.1 %-ի դիմաց): 2016 թվականի համար նախատեսված գումարը գերազան​ցում է 2015 թվականի ծրագրային մա​կար​դակը 338.2 մլն դրամով կամ 23.0 %-ով,

- 64.8 մլն դրամի գրասենյակային գույք, կապի միջոցներ և Բանկի հիմնական գոր​ծու​նեու​​թյանն առնչվող այլ հիմնական միջոցներ (կազմում է այս խումբ ծախսերի 3.4 %-ը` 2015 թվականի 4.9 %-ի դիմաց), պակաս է 2015 թվա​կա​նի ծրագ​րա​յին մակարդակից 14.9 մլն դրա​մով կամ 18.7 %-ով,
- 48.2 մլն դրամի անվտանգության ապահովման համար հիմնական միջոցներ (կազմում է այս խումբ ծախսերի 2.5 %-ը), 2015 թվականի ծրագրային մակարդակից պակաս է 14.7 մլն դրա​​​մով կամ 23.4 %-ով,

- 3.6 մլն դրամի էմիսիոն և կանխիկ դրամով գործառնությունների ապահովման համար ան​​հրաժեշտ հիմնական միջոցներ (կազմում է այս խումբ ծախսերի 0.2 %-ը): 2015 թվականի հա​մար նախատեսված գումարը 2015 թվականի ծրա​գ​րային մակարդակից ավելի է 2.6 մլն դրա​մով կամ շուրջ 3.6 անգամ:

գ) 4.2 %-ը կամ 1,380.0 մլն դրամն առանձնացնել Բանկի աշխատանքային շենքերի և շի​​նու​​թյունների կառուցման, ձեռքբերման և կապիտալ վերանորոգման համար: Նշված գու​մա​րը զիջում է 2015 թվականի համար հաս​տատ​ված հա​մա​պատասխան ցուցանիշին  945.0 մլն դրա​մով կամ 40.6 %-ով (2015 թվականին այս տարրը կազմում էր կապիտալ ներ​դրումների ծրագ​րային ցուցանիշի 8.8 %-ը): Նշված գումարը պլա​նավորվում է ծախսել Դիլիջան քա​ղա​քում նոր բնակելի շենքի և Սիսիանի ՏԴԿ-ի կառուցման աշխատանքների իրականացման հա​մար:

դ) 0.2 %-ը կամ 81.0 մլն դրամը հատկացնել վարչական նպատակներով իրականացվող կա​​պի​տալ ներդր​ումներին (2015 թվականի ծրագրային մակարդակից պակաս է 4.0 մլն դրա​մով կամ շուրջ 4.7 %-ով)` Բանկի ավտոպարկը նորացնելու նպա​տա​կով 1 միկրոավտոբուսի և 3 ավտոմեքենաների ձեռքբերման համար (2015 թվա​կա​նին այս տարրը կազմում էր կա​պի​տալ ներ​դրումների ծրագ​րային ցուցանիշի 0.3 %-ը):
Ամփոփելով վերը նշվածը, գտնում ենք, որ Բանկի կողմից ՀՀ 2016 թվականի պե​տա​կան բյուջեի նա​խագծում նե​րառելու համար ներկայացված Բանկի խորհրդի 2015 թվա​կա​նի հու​լիսի 28-ի N 162-Ա որոշ​մամբ որոշ​մամբ հաստատված Բանկի 2016 թվականի վար​չա​կան ծախ​​սե​րի նախա​հա​շի​վը և կապիտալ ներ​դրումների ծրագիրը` կազմված են օրենս​դրու​թ​յամբ սահ​ման​ված պահանջների պահպանմամբ:

